
Sie pacl ah, tuh oasr Tohkohsrah

se muhta fin acn Lelu. Tohkohsrah na
suhlallacl se. E1l suhlallacl, oruh el
tiac luhngse kal ahluht lal ah. El1
luhngse fihliyac ahluht 1lal ah in kap ac

loes. Mwet uh in liye ac sahngweng sel.

Na mwet ah ac fosrngahlah suhlahklahk
oruh sap lal Tohkohsrah ah. Na mwet foko

1al Tohkohsrah ah ac fohlohkoh twe angwe,
"Lwewa kuht tahfwelah tari sap lalos ah."
Na Tohkohsrah el ac angwe, "Koacl wona,
esam lah fin tiac tuhkuh pik soko nak
ingacn, na komtacl ac misac. Komtacl
lohng?'" Na mwet foko lal ah ac sahngweng

nwe angwe, '""Ah-ah-ok."

Na Tohkohsrah ma kal nwe sun acn

Tafunsak. Na, el tuhfah sap kuhtuh

mwet ah monglac ke kal uh. Eltahl
kahkahsrihsrihk na kal nwe ngwet tun
lJiyacack mwet se muhta lihkihnpot ah.

Na Tohkohsrah el angwe, '"Kal suhlahklahk!

Liye lah suc muhta lihkihnpot ah ingoh."

Tohkohsrah ma kal twe, ai na
siskacl na, el lut. Na Tohkohsrah el
fahk nuh sel, "Kuh meac? Kom tiac na
liyeyuc? "Efuh kom kuh tiac epahsr
nuh sihk? Meac, kom luhngse misac?"

Na tuhlihk muhtwacn sac angwe, '"Lwewa,
tuhlahlah koluk lasr. Luhut tuhna
mwaclos.'" In pacl sac na Tohkohsrah el
ngwetwacng na liye tuhlihk muhtwacn sac
nwe angwe, '"Unilyac!"” Na mwet foko lal
Tohkohsrah ah sang na tah se pahkwelah
inkwacwacl.

Tuhlihk muhtwacn sac ma wiyen tuhlihk
mukul luo muhta Mutunte. Eltahl muhkwena
muhta. Ninac ac Pahpah kiacltahl ah
misac. Tuhlihk mukul luo ah muhta na
sano tuhlihk muhtwacn sac nwe, el aru-
lacna pahtlac in fohlohk. Na sie
tuhlihk mukul ac angwe, ''Nga ke etuh lah
efuh kuh tuhlihk muhtwacn se wiucktacl ah
pahtlac in fohlohk. Kuht enenuh kuht
in som liyacl." ©Na eltahl kahsruhsr
tuhkuh nwe lihkihnpot ah tuh el nuh
misac. Eltahl tuhng nwe, tuhfah pihkihnyac
tuhlihk muhtwacn sac ke puhkpuhk ah.

Tuhlihk luo ah sulpacna kahsruhsr
nwe sun acn Insrefusr. Eltahl ngwet tuh
Tohkohsrah ma tuhfahna kalwack ke inywac
soko Insrefusr ah. Inywac soko Insrefusr
ah pa na tuhkuh twe sahslah ke sohs soko
Finpukal ah. Na tuhlibhk mukul luo ah
pwacpwacni na oraclah nuhnak se Taltahl.
Eltahl muh eltahl ac kahsruhsr som muhta
e Pukusrik sanwel Tohkohsrah. Eltahl
som twe sun acn Pukusrik. Na eltahl
fanuhkyac nu ekahsr tari na eltahl muhta

sanwel Tohkohsrah ma.

Tuhlihk mukul luo ah unilyac
Tohkohsrah tari na, eltahl fohlohk
nwe lohm seltahl ah. Eltahl som twe

oraclah um se nwacltahl in sang
ahkfuhlwactye ke eltahl unilvac
Tohkohsrah ah. Eltahl mongo nwe tari
na, eltahl fanyak nuh ke fuhluh se.
Eltahl tuhkweni na ahtulac twe misac.
Na, kalmen ahtulac se laltahl ah pa,
eltahl oruh na eltahl in wina tuhlihk

muhtwacn se wiyacltahl ah misac ke

lwen se fanna.

10.

Oaskuh = wolacna, kahto

Intwein = liye

Kasrkucsrme = kahs in suhnak se nuh
ke, fahsruh

LLalos = Kahs in suhnak se nuh ke,
Lom

Lwewa = Kahs in suhnak se nuh ke,
Tohkohsrah

Tuhna = Tiac na

Luhut = Kahs in suhnak se nuh ke,

nga
Tarilacna = Kuloh ma luhlahp

Wiucktacl = Wiacsr

Kwem = Kuht
o)

